
Membesarkan anak dengan nilai, menjauhi

Ungkapan Melayu tekankan
pembentukan anak yang
berilmu, beradab, beriman
dan berempati

DR AZHAR IBRAHIM ALWEE

Membesarkan anak adalah seba-
hagian daripada membangun keluar-
ga dan rumah tangga.

Keluarga yang mampu akan beru-
saha mewariskan harta benda, se-
dangkan keluarga biasa akan memas-
tikan masa depan anak-anak mereka
lebih baik daripada diri mereka sendi-
ri.

Inilah satu sisi yang kita semua bel-
ajar mengenai pengorbanan ibu bapa
untuk membesarkan kita.

Kita mendapatkan kasih sayang
daripada mercka, membesar daripada
titik peluh mereka, serta menikmati
keselamatan dan kebajikan di bawah
lindungan sebuah rumah yang mereka
sediakan.

Sebuah pepatah Iran menyebut:
“Anak ialah jambatan ke syurga’.

Gurindam 12 ilham Raja Ali Haji
pula menyusun bait sebegini:

“Dengan anak janganlah lalai,

Supaya boleh naik ke tengah balai.

Jika anak tidalklah boleh dilatih,

Hati di dalam banyak tersisih.

Hendaklah ia disuruh mengaji,

Supaya terlepas daripada yang ke-
Ji.”

Itulah anjuran dan juga harapan
ibu bapa untuk anak-anak mereka,
dan semua peradaban dunia meletak-
kan tanggungjawab orang dewasa un-
tuk mengasihani, menjaga dan mem-
besarkan anak-anak.

UNGKAPAN PESAN

Banyak pepatah-petitih  Melayu
menyeru agar anak dijaga dengan ba-
ik, menjadi manusia yang berbudi,
berilmu, beriman, beradab dan ber-
bakti.

Tentunya, masih banyak lagi nilai
murni serta sifat terpuji yang diharap-
kan dapat tertanam dalam diri mere-
ka.

Dalam membesarkan anak, sepa-
sang ibu bapa itu mengharapkan anak
itu menjadi orang atau menjadi manu-
sia, dan bukannya menjadi ‘hantu’
atau ‘syaitan’.

Tokoh budayawan dan sasterawan
dari Riau, Allahyarham Tenas Ef-
fendy. telah menghimpunkan sejum-
lah ungkapan hikmah berkenaan
menjaga dan membesarkan anak.

Membesarkan anak merupakan amanah daripada Tuhan. Justeru, ibu bapa perlu mencurahkan kasih sayang, membekalkan ilmu serta memupuk nilai

murni dalam diri mereka. - Foto ST

Ini terkumpul dalam bukunya, Ke-
arifan Pemikiran Melayu, yang diter-
bitkan pada 2013.

Menurut beliau, bagi orang-orang
Melayu, anak-anak itu harus dipasti-
kan “kecilnya menjadi tuah rumah, be-
sarnya menjadi tuah negeri”.

Anak-anak sering dipanggil, hertu-
ah budak ini, baik dalam lafaz syukur,
mahupun dalam teguran marah.

Diingatkan ibu bapa dengan nasi-
hat begini:

“Bila anak tidak dibela

Hidup terbuang aib menimpa

Mudanya rosak tua binasa

Dunia akhirat beroleh nista.”

Perkara ini dapat dihindari sekira-
nya ibu bapa memastikan anak-anak
mendapat pendidikan yang sewajar-
nya, termasuk membimbing, ber-
kongsi pengalaman serta pengetahu-
an dengan mereka secara berterusan.

Dianjurkan begini:

“Diajarkan segala yang patut

Ditunjuk segala yang benar

Kalau duduk suruh berguru

Kalau tegak suruh bertanya

Disingkapkan tabir akalnya

Dibukakan pintu ilmunya

Dibentangkan alam seluasnya

Telinga diasak dengan amanah

Mata dipasak dengan keranah

Mulut disumbat dengan petuah.”

Pastinya mendidik anak turut me-
rangkumi usaha mendisiplinkan me-
reka dengan tegas, tetapi bukan keras
melulu.

Anak-anak juga perlu diberikan

ruang untuk membuat pilihan antara
perkara yang patut dilakukan atau ti-
dak, serta mengenal apa yang baik
dan bermanfaat.

Lingkungan anak itu seyogia mem-
bolehkan:

“Lidah diberi gelanggang cakap

Tangan diberi tempat menjangkau

Kaki diberi tempat melangkah

Duduknya tidak terpuruk

Tegaknya tidak tersunduk

Lenggangnya tidak terpepas.”

Ibu bapa dianjurkan supaya bersi-
kap tegas dalam mendidik anak, na-
mun pada masa yang sama tetap me-
nunjukkan belas ihsan.

Allahyarham Tenas menyebutnya
sebagai keras dalam lunak seperti da-
lam ungkapan berikut:

“Kalau lembut dikeraskan

Kalau keras dilembutkan

Yang benci tempat bertempat

Yang marah patut berpatut.

Di dalam lunak ada kerasnya

Supaya keras jangan patah

Supaya lunak jangan layu.”

Selain mengajarkan serta menela-
dankan nilai-nilai mulia kepada anak-
anak, ibu bapa juga perlu mengingat-
kan tentang nilai pantang dan larang
orang Melayu.

Nilai pantang ini terkandung da-
lam Pantangan Anak Melayu yang
berjumlah 25 kesemuanya, termasuk
‘membelakangi syarak’, ‘durhaka ke-
pada orang tua’, ‘besar kepala’,
‘membuang petuah’, ‘bermegah-me-
gah’, sehinggalah kepada ‘meminta-

minta’ dan ‘kerja tak menyudah’.

DIDIK ANAK DI ZAMAN
MODEN

Hari ini, dengan peredaran zaman,
tuntutan membesarkan dan mendidik
anak menjadi lebih kompleks.

Sering kali, ibu bapa berusaha me-
nerapkan tiga penekanan utama beri-
kut dalam mendidik anak-anak mere-
ka.

Pertama ialah kemahiran memba-
ca, menulis, bertutur dan mendengar,
yakni kemampuan akademik.

Kedua, bimbingan agama.

Ketiga, keakraban dengan bahasa,
warisan dan budaya sendiri.

Pastinya, banyak lagi pengetahuan
dan kemahiran yang perlu dikuasai
serta didedahkan kepada anak-anak.

Tidak kurang pentingnya ialah
usaha mengembangkan potensi seni
dan daya estetika dalam diri anak-
anak, di samping membina keupaya-
an mercka mengendalikan emosi serta
memupuk rasa belas ihsan yang men-
dalam.

Perlu dipupuk juga sifat ‘tahu
membalas budi’ serta ‘tahu diri dan
tempat’ iaitu antara nilai prinsip Me-
layu yang terkandung dalam Pakaian
Dua Puluh Lima Melayu.

Sikap ‘tahu beri dan berbagi’ mesti
ditunjukkan kepada anak-anak, de-
ngan peringatan:

“Yang searang sama dibagi

Yang sekuku sama dibelah

Yang secebis sama dicebis

= N

yang merosak

Kalau makan tidak sendiri

Kalau senang tidak seorang.”

Dalam ungkapan lama, yang tera-
khir ini disebut “tahu hidup berteng-
gangan.”

Inilah sifat saling berganding bahu.
saling merasa.

Dalam bahasa kini, ia bermaksud
sifat empati dan solidariti.

“Tahu menimbang perasaan orang

Tahu menjaga aib malu orang

Tahu menutupi kekurangan orang

Hidup sedusun tuntun menuntun

Hidup sebanjar ajar mengajar

Hidup sekampung tolong menolong

Hidup sedesa rasa merasa

Hidup senegeri beri memberi

Hidup bersuku bantu membantu

Hidup berbangsa bertenggang rasa.”

Dalam ungkapan moden, anak-
anak wajar diingatkan tentang nilai
berkongsi itu sebagai tanda perhatian.

Mereka juga dianjurkan agar celik
literasi kritis supaya mampu menilai
sesuatu itu secara rasional dan tidak
mudah terikut-ikut dengan perkara
yang berlebih-lebihan, sehingga men-
jejaskan kehidupan yang seimbang
serta nilai-nilai sivik, adil dan demo-
krasi.

KEBERAGAMAAN UTUH
Dalam mendidik anak, antara per-
kara yang amat penting bagi orang
Melayu ialah menanam asas tauhid
dalam diri mereka, seperti yang di-
ungkapkan berikut pada ciri pertama
Pakaian Dua Puluh Lima:

Source: Berita Harian © SPH Media Limited. Permission required for reproduction.

“Sifat tahu asal mulajadi, tahu ber-
pegang pada Yang Saru.”

Membangunkan semangat kebera-
gamaan (keadaan atau sifat orang ber-
agama) yang mendalam perlu melang-
kaui sekadar menyempurnakan iba-
dat formal.

Dadan Nugraha dalam esei., Anak-
Anak yang Menulis Fajar Bangsa, me-
ngatakan mereka itu memerlukan
“cinta yang tulus, perhatian yang nya-
ta, serta ruang yang aman untuk ber-
mimpi tanpa rasa takut dan tanpa me-
rasa diabaikan™.

Tambahnya:

“Menghargai anak bukan hanya
tentang memenuhi keperluan mereka,
tetapi juga tentang hadir sepenuh hati —
mendengarkan suara mereka yang ka-
dang lirth, memahami perasaan mereka
vang sering tak terucapkan, menjaga
hak-hak mereka, dan menemani setiap
langkah kecil mereka dengan kesabar-
an serta kasih sayang.

“Sebab setiap kata yang menguat-
kan, setiap pelukan yang menenang-
kan, dan setiap waktu yang kita luang-
lean akan menjadi kenangan yang mem-
bentuk hati mereka.

“Dari tangan-tangan kecil itulah ke-
lak akan lahir perubahan besar. Dan
dari hati yang tumbuh dalam cinta,
penghargaan, dan rasa aman, akan la-
hir generasi yang tidak hanya cerdas,
tetapi juga penuh empati, mampu mem-
bawa cahaya, harapan, dan kebaikan
bagi dunia di sekitarnya.”

AMANAH KEHIDUPAN

Sesungguhnya anak-anak ialah
amanah daripada Tuhan dan juga
khazanah kasih sayang.

Terlantun ungkapan Melayu:

“Diselimut dengan kasih sayang

Dipayung dengan budi pekerti

Dilambuk dengan petuah amanah

Supaya ke bawah ia berakar

Supaya ke atas ia berpucuk

Supaya di tengah ia berbatang.”

Ertinya, pertumbuhan anak-anak
yang sihat, segar dan membuahkan
hasil merupakan sari dan seri kehi-
dupan.

Pada merekalah terletaknya harap-
an untuk terus menyuburkan cita dan
cinta terhadap kehidupan ini.

Membesarkan anak-anak menjadi
insan yang sebaik-baiknya merupa-
kan tanggungjawab kemanusiaan
yang harus dipikul bersama.

P Penulis ialah Pensyarah Kanan di
Jabatan Pengajian Melayu, Universiti
Nasional Singapura. Beliau juga Naib
Pengerusi Majlis Bahasa Melayu
Singapura, selain Ketua Perwakilan
Mastera, Singapura. Dr Azhar antara
panel penulis yang diundang khas
Berita Minggu (BM) untuk mengupas
isu bahasa, budaya dan warisan.

